
Ittra tal-E.T. Mons Mario Grech
Isqof'ta’ Ghawdex
fl-okkazjoni tat-tnedija
tal-Kungress Ewkaristiku Djoc¢esan

“Jum il-Hadd huwa sintesi tal-hajja Nisranija”
(Dies Domini, n.81)

Mahbubin uliedi,

Serqulna Jum il-Mulej! Il-kuxjenza ta’ hafna tant hija rieqda li mhux
ged jindunaw li l-jum tal-Hadd ittehdilna! Ilu Zmien isiru ghazliet zghar, li bil-
mod il-mod kienu ged inaqqru 1-jum tal-Hadd. Ir-ragunijiet 1i minhabba fihom
fittixna 1i niggustifikaw il-qerda tal-Hadd huma varji: pressjoni ta’ xoghol
matul il-gimgha, nuqqgas ta’ hin biex inlahhqu mal-bzonnijiet ta’ kuljum, il-
htiega li ngibu ’1 quddiem I-ekonomija biex joktor il-gid, it-turizmu u l-ezigenzi
tieghu, ecc.

Imma diga ged naraw sinjali li juruna li proprju ghax ma rrispettajniex
il-Jum tal-Hadd, geghdin inhallsu prezz familjari u soc¢jali gholi.

Ghalina ¢-¢ittadini I-Jum tal-Hadd huwa bzonn marbut mad-dinjita tan-
natura umana. Il-haddiem ghandu d-dritt ghall-hin biex jistghana kulturalment
u jistriech, wahdu jew ma’ ohrajn. Il-familja ghandha d-dritt u d-dmir 1i almenu
darba fil-gimgha tkun flimkien. Huwa dritt tal-bniedem li f’hajtu jkollu hin
biex jizviluppa u juza t-talenti tieghu. Huwa wkoll dritt tal-bniedem li jkollu
spazju fejn ikun jista’ jaghmel hidma ta’ volontarjat. Il-bniedem gustament
jistenna li l-istruttura socjali tkun tali i ma jkunx imgieghel la li jahdem nhar
ta’ Hadd u anqas 1i fil-jum tal-mistrieh ikollu jaghmel dak li s-soltu jaghmel
matul il-jiem tal-gimgha.

Imbaghad, ghalina ¢-¢ittadini Nsara 1-Jum tal-Hadd huwa s-sintesi tal-
hajja Nisranija ghaliex kull nhar ta’ Hadd ni¢c¢elebraw is-sagrific¢ju ta’ Kristu
fuq il-Kalvarju u r-rebha tieghu fuq id-dnub u l-mewt. Kull nhar ta’ Hadd il-
komunita ekklezjali tiltaqa’ biex tagsam il-Kelma t’Alla u I-Ewkaristija. Ikona
antika tad-dixxipli tal-Mulej tixhed li “fl-ewwel jum tal-gimgha ngbarna
flimkien biex nagsmu I-hobz” (Atti 20,7), fis-sens li d-dixxipli kienu jiltaqghu
ghall-Ewkaristija biex jiccelebraw 1-Ghid ta’ Kristu. Hekk fil-quddiesa, id-
dixxipli mhux biex jiltaqghu ma’ Kristu haj, imma jiltaqghu flimkien u jibnu lil
xulxin fi Knisja.



Is-sehem taghna fil-quddiesa tal-Hadd qabel ma huwa precett huwa
marbut mal-istess identita u I-missjoni taghna bhala Poplu t’Alla. L-Ewkaristija
mhux biss ni¢¢elebrawha imma nghixuha. F’Gesu, li fl-Ewkaristija jinghata
ghalina, in-Nisrani jsib l-ezempju u l-qawwa biex bl-imhabba jinghata ghall-
ohrajn li jiltaga® maghhom fid-diversi oqsma tal-hajja: fil-familja, fuq ix-
xoghol, fil-kuntatti tieghu mal-foqra ta’ Zminijietna — bhalma huma dawk li
huma bla xoghol, il-morda, id-drogati, 1-iltiema, l-ommijiet mhux mizzewga...
Huwa fatt i l-kult ewkaristiku jimbuttana b’qawwa biex inrawmu fina
“imhabba soc¢jali” 1i ggib ’il quddiem il-gid komuni qabel il-gid privat. Il-hajja
u l-missjoni tal-komunita ekklezjali jiddependu mill-kwalita tas-sehem taghna
— sacerdoti u lajéi — fl-Ewkaristija. L-Ewkaristija ma tintemmx mac-
¢elebrazzjoni tal-quddiesa jew wara li tispicca l-adorazzjoni ewkaristika, imma
tkompli tagixxi permezz taghna wara li nohorgu mill-knisja.

Minghajr Ewkaristija I-komunita Nisranjja tmut. I[l-fatt 1i hafna
jiccelebraw 1-Ewkaristija, partikularment f’Jum il-Mulej, imma jibqghu barra
mill-Knisja u ma jghixux [-Ewkaristija, inissel thassib pastorali serju u ghandu
jistimulana biex nistharrgu ghaliex dagshekk quddies, tqarbin u devozzjonijiet
ewkaristi¢i ohra mhux qged igibu l-konverzjoni taghna bhala individwi, tal-
komunitajiet ekklezjali u tal-istrutturi so¢jali 1i fihom huma prezenti l-Insara.

Ghalhekk qieghed inniedi Kungress Ewkaristiku Djoc¢esan li ser ikun
iccelebrat mill-Hamis 15 ta’ Ottubru sal-festa ta’ Kristu Re. Dan gqed naghmluh
biex infakkru t-80 sena mill-Ewwel Kungress Ewkaristiku 1i kien sar
f"Ghawdex fl-1929; imma ged naghmluh l-aktar ghax irridu nirriflettu, nitolbu
u niehdu azzjoni biex il-Knisja taghna llum mhux biss tkompli tghozz il-Jum
tal-Hadd bhala jum spec¢jali, imma wkoll biex tghin lis-soc¢jeta tirrevedi 1-mod
kif tghix dan il-jum billi tipproponilha dan ir-rigal 1i Kristu u I-Knisja ged
jaghtuna ghax “dan hu l-jum li ghamel il-Mulej” (Salm 117,24).

Filwaqt 1i nistieden lilkom ilkoll biex tiehdu sehem fl-attivitajiet ta’
formazzjoni u celebrattivi kif hemm fil-programm 1i thejja ghal dan il-
Kungress, inheggigkom biex toffru talb lit-Trinita Qaddisa biex il-Kungress
ikun mument ta’ grazzja ghall-Knisja u ghal gziritna.

Nitolbu lill-Mulej jaghmilna aktar Knisja ewkaristika.

Moghtija mill-Kurja tal-Isqof, illum is-Sibt, 10 ta’ Ottubru 2009.

